
GOUVÈNÈ CUOMO APWOUVE PLAN POU SANT KONVANSYON 

 

Albany Capital Center pral kreye 157 dyòb pèmanan ak 114 dyòb konstriksyon 

 

Konstriksyon ap kòmanse nan mwa jen 2014 

 

Gouvènè Andrew M. Cuomo jodi a te apwouve plan pou Albany Capital Center a, yon espas 82.000 pye 

kare ki pral kreye 157 dyòb pèmanan ak 114 dyòb konstriksyon pandan de lane kap vini yo. Albany 

Capital Center pral sèvi kòm yon lyen esansyèl ant anba lavil Albany, DeWitt Clinton Hotel, Times Union 

Center ak Empire State Plaza. Konstriksyon sou sit 1,3 ak la prevwa pou l kòmanse nan mwa jen kap vini 

an. 

 

“Plan sa pou yon nouvo sant konvansyon nan anba lavil Albany se yon rèv kominote lokal la genyen depi 

plis pase yon dizèn lane, kidonk mwen kontan anonse li pral finalman tounen yon reyalite,” te deklare 

Gouvènè Cuomo. “Vizyon pou yon nouvo sant konvansyon nan zòn lan pran anpil ane pou li reyalize, 

men jounen jodi a, l ap vanse tout bon ak sipò yon gouvenman efikas kap travay ak sektè prive a. Pwojè 

sa, ki pa mande ankenn lòt lajan piblik, pral jenere $160 milyon nan envestisman epi kreye plizyè santèn 

nouvo dyòb ki nesesè anpil pou remanbre anba lavil  Albany. Lè li fini, nouvo Albany Capital Center a pral 

ede transfòme Rejyon Kapital la pou l vin yon destinasyon pou gwo evenman ak konferans, atire vizitè 

epi devlope ekonomi lokal la.” 

 

Bidjè eta a adopte a kontinye ap founi lajan ki rete parapò ak premye alokasyon $75 milyon eta a ki poko 

itilize pou sipòte devlopman Sant Konvansyon an. Ak $63 milyon apeprè ki rete yo, Gouvènè a te mande 

pou Albany Convention Center Authority a ak pati konsènen nan gouvenman lokal la vini ak yon plan ki 

te gen ladann: 

• Ankenn lajan piblik anplis pap nesesè; Sa tap dènye opòtinite a pou devlopman. 

• Vini ak yon plan altènatif mwen chè, ban yon dimansyon nòmal ki pral reyalize menm objektif 

legal yo. 

• Otorite vil la, konte a ak Convention Center Authority yo dwe sipòte altènatif la 

• Founi yon lyen fizik onivo pwogram ant Empire State Plaza Convention Center, Times Union 

Center ak sant konvansyon altènatif la pou maksimize sinèji epi kreye efikasite finansye ak 

jesyon. 

 

Anplis, teren Authority a ta achte pou premye kote pwopoze a ta p transfere bay Office of General 

Services (OGS) epi tap disponib pou amenajman apwopriye atravè yon Demann pou Pwopozisyon OGS 

ak Empire State Development (ESD) ap jere, ak objektif pou agrandi asyèt fiskal komès nan zòn lan ak 

kreye dyòb ak opòtinite. 

 

Albany Capital Center a, ki twouve l nan kwen ri Eagle ak Howard, pral gen pi gwo espas rankont nan 

rejyon Nò New York, ansanm ak yon pakin twa etaj ki genyen 250 espas. Kou total pwojè a pral $66,5 

milyon epi okenn sibvansyon piblik pap nesesè. Capital Center a prevwa pou l reyalize $2,1 milyon nan 

revni stab chak ane ak $900.000 nan avantaj fiskal chak ane. 

 

Pwopozisyon an gen ladann pasrèl pou pyeton ki pral sèvi kòm yon lyen pou konekte sant konvansyon 

an, DeWitt Clinton, Empire State Plaza ak Times Union Center, ki se pi gwo espas fèmen pou evenman 

nan zòn la. Pou l fè sa, pwopozisyon a n pral prèske double espas reyinyon ki se Albany Capital Center ki 

ofri l sèlman, epi pral kreye yon espas reyinyon kap triple dimansyeon tout lòt sant konvansyon nan 

rejyon nò New York. 

 

Premye etaj Albany Capital Center a pral genyen yon Porte Cochere sou ri Eagle, yon  Espas pou Fè 

Preparatif ki mezire 6.300 pye kare, yon Sal pou Plizyè Itilizasyon ki mezire 25.000 pye kare, anplis espas 

administrasyon ak depo. Dezyèm etaj la pral genyen yon sal pou Fè Preparatif ki mezire 9.700 pye kare, 

Sal Reyinyon 9.000 pye kare, Sal Bal pou Jinyò 10.000 pye kare ak yon Kwizin 3.500 pye kare. 

 

Senatè Neil Breslin te di konsa, “Mwen felisite Gouvènè Cuomo pou apwobasyon li bay pou Albany 

Capital Convention Center a, yon nouvo lokal ki pral pote konferans mondyal ak nouvo envestisman isit 

nan Rejyon Kapital la. Se yon plan entelijan byen konstwi ki fezab pou vil Kapital Eta New York epi rantab 

pou kontribiyab. Anons jodi a se yon bèl nouvèl pou Albany epi pwomèt poul inogire yon nouvo zòn 

kwasans ekonomik ak envestisman nan katye anba lavil nou an.” 

 

Manm Asanble John T. McDonald III te di konsa, “Se yon moman enteresan kap transfòme vil Albany ak 

Rejyon Kapital la. Antanke manm Albany Convention Center Authority (ACCA) a, mwen kwè 

pwopozisyon sa pral reponn ak bezwen rejyon an nan yon mannyè pwodiktif epi pral pote nouvo enterè, 

touris ak opòtinite pandan ane kap vini yo. Mwen felisite Gouvènè Cuomo, Majistra Jerry Jennings, 

Egzekitif Konte Albany Daniel McCoy, Prezidan ACCA Gavin Donohue ak kòlèg mwen ki nan konsèy ACCA 

a pou gwo travay ak efò yo.” 

 

Majistra Gerald Jennings te di konsa, “Se yon bèl nouvèl pou Vil Albany. Pandan anpil ane nou diskite 

sou konstriksyon yon sant konvansyon, epi jodi a rèv sa sou wout pou l reyalize. Mwen felisite Gouvènè 

Cuomo pou lidèchip li nan asire l pwojè a ateri ak pou apwobasyon li bay pou plan sa. Nouvo 

enstalasyon yo pral remanbre Anba Lavil la epi mennen nouvo biznis, dyòb ak envestisman nan vil nou 

an.” 

 

Gavin Donohue, Prezidan Albany Convention Center Authority, te di konsa, “Apwobasyon Gouvènè 

Cuomo bay pou plan ki pou konstwi Albany Capital Center a se bèl nouvèl pou Albany ak tout rejyon 

kapital la. Enstalasyon sa yo pwomet pou yo pou transfòme anba lavil Albany epi chita vil la kòm yon  

leman pi pisan ki pral atire evenman ak konferans. Grasa apwobasyon sa, pwojè sa yo tap tann depi 

lontan an ka finalman kòmanse epi nou remèsye Gouvènè a pou apwobasyon li a.” 

